
ᓯᕗᓕᖅᑎ ᓴᙱᓕᖅᑎᑦᓯᒋᐊᖅᑐᖅ ᒥᓂᔅᑕᐃᑦ ᑐᕌᒐᖏᓐᓂᒃ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᖃᑦᑕᓂᕐᒥᒃ 

 
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 11, 2006) – ᐱᕚᓪᓕᖅᑎᑦᓯᒍᒪᓪᓗᓂ ᑮᓇᐅᔭᓕᕆᓂᕐᒧᑦ 
ᖃᐅᔨᒪᓂᖅᓴᐅᖃᑦᑕᕆᐊᖃᕐᓂᕐᒧᑦ ᐱᓗᐊᙳᐊᖅᑐᓂ ᒐᕙᒪᒃᑯᑦ ᑮᓇᐅᔭᖅᑐᕈᑎᒋᕙᑦᑕᖏᓐᓂᒃ, ᓯᕗᓕᖅᑎ ᐹᓪ 
ᐅᑲᓕᖅ ᑎᒃᑯᐊᖅᓯᓯᒪᔪᖅ ᒥᓂᔅᑕᐅᓂᕐᒧᑦ ᑲᒪᒋᔭᖃᕐᑎᐅᓂᕐᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᑕᐃᕕᑎ ᓯᒪᐃᓚᒃᒧᑦ. 
 
ᒥᓂᔅᑕ ᓯᒪᐃᓚᑦ ᑲᒪᒋᔭᖃᖅᑎᐅᓂᐊᓕᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 
ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ ᐊᑐᖅᑐᐊᖅᑎᑦᓯᔨᒃᑯᑦ ᑎᒥᖁᑎᖏᓐᓂᒃ. 
 
“ᑲᔪᓯᒍᑎᖃᕐᓂᖅ ᓱᓕᔪᕆᔭᐅᓕᖅᐸᓪᓕᐊᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐱᒋᐊᖅᑎᓯᒪᔭᑦᑎᓐᓄᑦ ᐊᒻᒪᓗ 
ᒐᕙᒪᒃᑯᓐᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᑦᓯᐊᕐᓂᕐᒧᑦ ᓯᕗᓪᓕᐅᔾᔨᒍᒪᓯᒪᔭᖏᑦ ᒐᕙᒪᒋᔭᑦᑕ. ᑲᑎᑕᐅᓗᑎᒃ 
ᐱᓕᕆᐊᑦᓴᕆᔭᐅᓂᖏᒃ ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᕚᓪᓕᕈᑕᐅᓂᐊᖅᑐᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᑦᓯᐊᒃᑲᓐᓂᕈᓐᓇᓂᕐᒧᑦ ᐊᐅᓚᑕᑦᑎᓐᓂ,” ᐅᖃᖅᓯᒪᔪᖅ 
ᐅᑲᓕᖅ. 
 
ᒥᓂᔅᑕ ᐅᓛᔪᒃ ᐊᑭᓱᒃ ᑎᒍᒥᐊᖏᓐᓇᓂᐊᖅᑐᖅ ᑲᒪᒋᔭᖃᖅᑎᐅᓂᕐᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 
ᐊᒻᒪᓗ ᐊᐅᓚᑕᐅᓂᖓᓂᒃ $200 ᒥᓕᐊᓐ ᓄᑖᓂᒃ ᐃᓪᓗᓕᐅᖅᐸᓪᓕᐊᓂᕐᒧᑦ. 
 
 

-30- 
 
ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᐱᐅᓪ ᑲᓚᐃ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
(867) 975-5059 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : 

